
GOUVÈNÈ CUOMO LANSE KANPAY SANSIBILIZASYON KONSOMATÈ POU PLIS 

PWOTEJE TRAVAYÈ YO NAN ENDISTRI SALON MANIKI A  
Devwale Nouvo 'Senk Premye Bagay pou mande lè wap antre nan Salon Maniki 

yo' Kat pòch pou distribye bay konsomatè yo toupatou nan Eta New York 
 

Lanse Sitwèb ak Kanpay Medya Sosyal Salon Maniki  
 

 Gouvènè Andrew M. Cuomo jodia te lanse yon kanpay sansibilizasyon piblik pou edike 
konsomatè yo sou sa yo dwe atann lè yap vizite yon salon maniki nan Eta New York. 
Nouvo kat pou pòch yo liste “Senk Premye Bagay pou mande lè wap antre nan Salon 
Maniki yo” te distribye nan tout eta apati jodia an konjonksyon avèk lansman nouvo 
sitwèb Gouvènè a ak kanpay medya sosyal. 
 

“Nap mande Nouyòkè yo pou itilize pouvwa yo pou yo frekante salon maniki ki trete 
travayè yo komsadwa, epi bòykote biznis malonèt yo kap pwofite lè yap eksplwate 
travayè yo,” Gouvènè Cuomo te deklare. “Gen yon ekonomi sekrè kap pwospere sou 
travayè yo ki travay twòp, ke yo manke peye e ki enpwisan. Jodia se salon maniki yo – 
men chak biznis deyò a ta dwe konnen ke nap veye e nou pa pral tolere move tretman 
sou okenn travayè nan Eta New York.”  

Kanpay sansibilizasyon masif piblik sa se dènye etap nan Gwoup Travay ranfòsman a 
plizyè volè Gouvènè a nan endistri a. Gwoup Travay la ap travay pou edike travayè yo 
sou dwa yo, pwopriyetè salon yo sou responsabilite yo e kounye a konsomatè yo kidonk 
yo ka pran desizyon enfòme sou kijan ak ki kote pou depanse lajan yo. Premye aktivite 
edikasyon pwopriyetè-travayè te fèt semèn pase nan Manhattan. 
 
Nan kòmansman mwa sa a, Gouvènè a te entwodui nouvo lejislasyon an e li te adopte 
règleman ijans ki fèt pou pwoteje travayè yo kont vyolans travay ak sante. 
 
Apati jodia, yo pral distribye nouvo kat enfòmasyon an pèson ak sou entènèt avèk èd ki 
soti nan kominote ak gwoup biznis yo. Kat yo pral ofri senk premye bagay pou mande lè 
wap antre nan salon maniki yo: 

1. Èske yo peye travayè yo omwen salè minimòm nan ak lè siplemantè? 
2. Èske gen ekipman pwotektif (mask respiratè, gan, pwoteksyon zye) ke yo bay 
travayè yo epi itilize l? 

3. Èske gen ase vantilasyon (okenn gwo odè pwodui chimik)? 
4. Èske lisans biznis salon yo afiche aklè? 
5. Èske yo te afiche deklrasyon sou dwa travayè nan salon maniki yo aklè? 

 
Yo pral enprime yon vèsyon pi pitit sou deklarasyon dwa nan do kat la. 
 
Devwalman sa a te fèt an kolaborasyon avèk plizyè ajans eta, gwoup endistri ak 
defansè travayè yo pou rive jwenn otan de moun ke posib. 
 
Sitwèb Sekirite Salon Maniki 
Eta ap lanse egalman yon nouvo sitwèb edikasyon travayè nan: 
www.ny.gov/nailsalonsafety. Anplis pou yo bay yon vèsyon ki ka telechaje enfòmasyon 
sou kat la, sitwèb la pral pèmèt konsomatè yo gen aksè a enfòmasyon endistri a 
ansekirite epi rapòte nenpòt pwoblèm oswa preyokipasyon. 
 
Ajans eta, biznis ak òganizasyon kominotè yo pral pwopaje kat enfòmasyon dijital la lè 
yo itilize #NailSalonSafety. 
 
Nenpòt moun ki gen kesyon sou salon maniki yo, oswa ki gen enkyetid sou kondisyon 
travay ansekirite ak bon jan kalite salè ta dwe kontakte Liy Dirèk Gwoup Travay la nan 
888-469-7365. 

### 

 
Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 
 


